ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՆՎԻՐԱՏՎՈՒԹՅՈՒՆ ՀԱՆՁՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
 
1. Ընթացիկ իրավիճակը, իրավական ակտի ընդունման անհրաժեշտությունը 
«1180. ՀՀ քննչական ծառայություններ» ծախսային ծրագրի «11004. Փորձագիտական ծառայությունների տրամադրում» միջոցառման իրականացումը կազմակերպելու նպատակով ՀՀ քննչական կոմիտեի և Հայաստանի Հանրապետության քննչական կոմիտեի փորձաքրեագիտական կենտրոն» պետական ոչ առևտրային կազմակերպության միջև 23.01.2025թ-ին կնքվել է «Փորձաքննությունների կատարման ծառայությունների մատուցման» N ԳՉԾ-ՓՔԿ-2025 պայմանագիրը (տարածվում է 01.01.2025 թվականից ծագած հարաբերությունների վրա), որի ընդհանուր գինը կազմել է 721,775․9 հազ․դրամ, որից 705,035․9 հազ. դրամ՝ փորձաքննությունների ծառայությունների ձեռքբերման համար և 16,740․0 հազ․ դրամ՝ քրեագիտական աջակցության ցուցաբերման համար: 
 2025 թվականի առաջին 3.5 ամիսների ընթացքում մատուցվել է N ԳՉԾ-ՓՔԿ-2025 պայմանագրով նախատեսված փորձաքննությունների կատարման ծառայությունների 2025 թվականի ողջ ծավալը՝ հետազոտվել է 12,084 օբյեկտ, տրվել է 3,375 փորձագիտական եզրակացություն և արձանագրվել է 100 տոկոս կատարողական:
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություն,Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու և Հայաստանի Հանրապետության քննչական կոմիտեին գումար հատկացնելու մասին» 2025 թվականի հուլիսի 3-ի N 896-Ն որոշմամբ ՀՀ քննչական կոմիտեին հատկացվել է լրացուցիչ 402,804․0 հազ․ դրամ: Առաջին լրացուցիչ ֆինանսավորման շրջանակներում, 2025 թվականի հուլիսի 11-ը ներառյալ, հետազոտվել է 6,881 օբյեկտ, տրվել է 1,911 փորձագիտական եզրակացություն, արձանագրվել է լրացուցիչ ֆինանսավորման 100 տոկոս կատարողական:
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություն, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու և Հայաստանի Հանրապետության քննչական կոմիտեին գումար հատկացնելու մասին» 2025 թվականի հոկտեմբերի 2-ի N 1406-Ն որոշմամբ ՀՀ քննչական կոմիտեին հատկացվել է լրացուցիչ 358,983․0 հազ․դրամ: Երկրորդ լրացուցիչ ֆինանսավորման շրջանակներում, 2025 թվականի օգոստոսի 21-ը ներառյալ, հետազոտվել է 6,168 օբյեկտ, տրվել է 1,269 փորձագիտական եզրակացություն, արձանագրվել է լրացուցիչ ֆինանսավորման 100 տոկոս կատարողական:
21.08.2025-30.09.2025 թվականներն ընկած ժամանակահատվածում հետազոտվել է 5,408 օբյեկտ, ավարտվել է 1,066 փորձագիտական եզրակացություն, իսկ փորձաքննությունների ծառայությունների ընդհանուր գումարը կազմել է 320,388․1 հազ․ դրամ: 
Ընդհանուր առմամբ 03.01.2025-30.09.2025թթ․ ընկած ժամանակահատվածում Կենտրոնի կողմից իրականացվել է 1,787,211․0 հազ․ դրամի փորձաքննությունների կատարում, հետազոտվել է 30,541 օբյեկտ, կազմվել է 7,621 փորձագիտական եզրակացություն, իրականացվել է քրեագիտական աջակցություն դեպքի վայրում՝ 3,030.38 ժամ՝ 13,636․71 հազ․ դրամի (մնացորդը կազմել է 689.62 ժամ՝ 3,103,290 ՀՀ դրամ):
Հարկ է նշել, որ ամսական կտրվածքով Կենտրոն է մուտքագրվում միջինում 827 որոշում, իսկ 30.09.2025 թվականի դրությամբ կատարման ընթացքում գտնվող փորձաքննությունների քանակը 1518-ն է: 
	Հիմք ընդունելով Կենտրոնի կողմից 2025 թվականի ինն ամիսների ընթացքում կատարված փորձաքննության ծառայությունների ծավալը՝ միջին ամսական կատարողականը կազմում է՝ հետազոտված օբյեկտ շուրջ 3,393 հատ, տրված փորձագիտական եզրակացություն 847 հատ, արժեքը՝  շուրջ 198,579․0 հազ․դրամի: Քրեագիտական աջակցության մասով մատուցված ծառայությունների ծավալը ամսական միջինում կազմել է շուրջ 336.7 ժամ, 1,515,190 ՀՀ դրամ:
Մինչև տարեվերջ անհրաժեշտ կլինի մոտ 900,000․0 հազ․ դրամ ՀՀ դրամի լրացուցիչ ֆինանսավորում՝ Կենտրոնի բնականոն գործունեությունն ապահովելու համար: 
Լրացուցիչ ֆինանսական միջոցներ չհատկացնելու դեպքում Կենտրոնը չի կարող պետական, պետական կառավարման և տեղական ինքնակառավարման մարմիններին տրամադրել փորձագետի եզրակացություններ, որը կունենա իր բացասական ազդեցությունը քրեական վարույթներով դատավարական գործերի ընթացքը լուծելու ժամկետների վրա, դրանով պայմանավորված կերկարաձգվեն նաև դատավարական գործերի լուծման ժամկետները և կառաջանա լրացուցիչ ծանրաբեռնվածություն 2026 թվականի ՀՀ պետական բյուջեի համար: 
Հարկ է նշել, որ «Հայաստանի Հանրապետության 2025 թվականի պետական բյուջեի մասին» ՀՀ օրենքով և «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» ՀՀ կառավարության 2024 թվականի դեկտեմբերի 27-ի N 2060-Ն որոշմամբ «1180. ՀՀ քննչական ծառայություններ» ծախսային ծրագրի «11004. Փորձագիտական ծառայությունների տրամադրում» միջոցառման շրջանակներում հատկացված 721,775․9 հազ․դրամը, որն առանց ավելացված արժեքի հարկի կազմում է 601,479․9 հազ․ դրամ և ավելի քիչ է քան Կենտրոնի տարեկան աշխատավարձի ֆոնդը: 
Կենտրոնի կողմից 11.04.2025-30.09.2025թթ․ ընկած ժամանակահատվածում մատուցված լրացուցիչ ծառայությունները հանգեցրել են նաև լրացուցիչ նյութական ծախսերի՝ շուրջ 4,200․0 հազ․դրամի: Ծախսերի հաշվարկում ներառվել են բացառապես փորձաքննությունների կատարման համար անհրաժեշտ գրասենյակային, տնտեսական, լաբորատոր և քիմական նյութերը, նշված ժամանակահատվածում գործուղման ծախսերը՝ ներառյալ տրանսպորտային նյութերը, փոստային ծառայությունը և որոշ մասնագիտական ու ընդհանուր բնույթի ծառայություններ: Հաշվարկում չեն ներառվել աշխատողների վարձատրության և այնպիսի ծառայությունների ձեռքբերման գծով ծախսերը (էներգետիկ, կոմունալ, կապի (հեռախոսակապի և ինտերնետի), ապահովագրության, պետական տուրքերի և այլն), որոնք մինչև տարեվերջ կատարվելու են անկախ փորձաքննությունների ծառայությունների մատուցման հանգամանքից:
Միջին հաշվարկով հոկտեմբեր-դեկտեմբեր ամիսների համար տրամադրվելիք լրացուցիչ ֆինանսավորման շրջանակներում փորձաքննությունների ծառայությունների մատուցման համար Կենտրոնը կկատարի շուրջ 2,100․0 հազ․դրամի նյութական ծախս՝ սեփական միջոցների հաշվին, բարձրացնելով 2026 թվականին ֆինանսական միջոցների անբավարարության ռիսկը:
ՀՀ կառավարության որոշման նախագծով նվիրատվության կարգով վերադարձման ենթակա գումարը կկազմի 606,775․4 հազ․ դրամ, որը կփոխանցվի ՀՀ պետական բյուջե՝ Հայաստանի Հանրապետության կառավարության որոշմամբ սահմանված կարգով /հատկացված գումարից նվազեցվել են ԱԱՀ-ի, նյութածախսի և շահութահարկի գծով վճարման ենթակա գումարները/։
«1093. Դատական և հանրային պաշտպանություն» ծախսային ծրագրի «11003. Փորձաքննությունների ծառայությունների տրամադրում» միջոցառման իրականացումը կազմակերպելու նպատակով ՀՀ արդարադատության նախարարության և «Հայաստանի Հանրապետության փորձագիտական կենտրոն» պետական ոչ առևտրային կազմակերպության միջև 13.01.2025թ․կնքվել է «Փորձաքննությունների կատարման ծառայությունների մատուցման» N ՀՀԱՆ-ԳՉԾ-2025-1 պայմանագիրը, որի ընդհանուր գինը կազմել է 606,230․1 հազ․դրամ, իսկ կատարման վերջնաժամկետը սահմանվել է 20.12.2025թ-ը ներառյալ: 
Կենտրոնում այսօր արդեն առկա է դեռևս չավարտված 1320 հատ փորձաքննությունները։
Հաշվի առնելով այն հանգամանքները, որ․
· Կենտրոն մուտքագրվող գործերից՝ օրինակ Կենսաբանական փորձաքննությունների բաժինը թմրամիջոցների փորձաքննությունները իրականացնում է մեկ օրում, հետքաբանական, ինչպես նաև ձգաբանական և պայթյունատեխնիկական  փորձաքննությունների բաժինները փորձաքննությունները իրականացնում են մեկից երեք օրերի ընթացքում, կախված փորձաքննության բարդությունից,  
· Կենտրոնում առկա պատրաստ (սակայն չելքագրված) փորձագիտական եզրակացությունների քանակը,
· Կենտրոնում առկա գործերի մեծ մասի քրեական վարույթների ժամկետները մոտենում են ավարտին, որն էլ իր հերթին նշանակում է, որ Կենտրոնի կողմից պետք է ավելանան ավարտվելիք փորձաքննությունների քանակը,
· Օրական միջինում Կենտրոնին նշանակվում է 10-15 փորձաքննություն և Կենտրոնում առկա է դեռևս չավարտված 1320 հատ փորձաքննություններ։
Լրացուցիչ 250,000.0 հազ․դրամ ֆինանսական միջոցների հատկացման արդյունքում հնարավոր կլինի խուսափել հնարավոր կադրային կրճատումներից, Կենտրոնի որոշակի ստորաբաժանումներում եղած փորձաքննությունների կուտակումներից, ինչպես նաև կառաջանա լրացուցիչ ծանրաբեռնվածություն 2026 թվականի ՀՀ պետական բյուջեի համար, այն է՝ 2025 թվականի հոկտեմբեր-դեկտեմբեր ամիսներին կատարված փորձաքննությունները կելքագրվեն 2026 թվականի առաջին եռամսյակում։  
Նվիրատվության կարգով վերադարձման ենթակա գումարը կկազմի 160,166․5 հազ․ դրամ, որը կփոխանցվի ՀՀ պետական բյուջե՝ Հայաստանի Հանրապետության կառավարության որոշմամբ սահմանված կարգով /հատկացված գումարից նվազեցվել են ԱԱՀ-ի, նյութածախսի և շահութահարկի գծով վճարման ենթակա գումարները։
ՀՀ ԳԱԱ «Փորձաքննությունների ազգային բյուրո» պետական ոչ առևտրային կազմակերպությունից փորձաքննությունների ծառայությունների ձեռքբերման համար ՀՀ դատախազությանը գումար հատկացնելու անհրաժեշտությունը պայմանավորված է 2024 թվականի համեմատ 2025 թվականի համար փորձաքննությունների ծառայությունների ձեռք բերման նպատակով 30% կրճատումով գումարի նախատեսմամբ պայմանավորված փորձաքննությունների կատարման համար ընթացիկ տարեսկզբին հատկացված գումարի օբյեկտիվ պատճառներով առաջացած պակասը լրացնելու, նշանակված փորձաքննությունների կատարման ընթացքն ապահովելու, կազմվող փորձագիտական եզրակացությունների անհրաժեշտ քանակն ու պատշաճ որակն ապահովելու անհրաժեշտությամբ: Այդ անհրաժեշտությունը կարևորվում է նաև անձանց իրավունքների և ազատությունների, ինչպես նաև պետության շահերի պատշաճ պաշտպանությունն ապահովելու տեսանկյունից:
«Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքի N 1 հավելվածի N2 աղյուսակով 1013 ծրագրի դասիչով 11001 միջոցառման դասիչով «Փորձաքննության ծառայություններ» ծրագրի իրականացման նպատակով Հայաստանի Հանրապետության դատախազությունը 2025 թվականի հունվարի 22-ին ՀՀ ԳԱԱ «Փորձաքննությունների ազգային բյուրո» պետական ոչ առևտրային կազմակերպության (այսուհետ` Կազմակերպություն) հետ կնքել է  պայմանագիրը, ընդհանուր գինը կազմել է 610,968.3 հազ. դրամ, ներառյալ ավելացված արժեքի հարկը:
Հարկ է նշել, որ համաձայն Կազմակերպության կողմից իրականացվող դատական փորձաքննությունների՝ 2025 թվականի սեպտեմբերի 30-ի դրությամբ ամբողջությամբ կատարվել և սպառվել է 2025 թվականի համար պայմանագրով հատկացված գումարը ամբողջությամբ՝ իրականացնելով թվով 10379 փորձաքննություններ (ըստ տարբեր հետազոտելի օբյեկտների)՝ ընդհանուր 610,965.0 հազ. դրամ արժեքով: 
Ըստ կատարված վերլուծության արդյունքների՝ Կազմակերպության գրեթե բոլոր փորձագիտական ստորաբաժանումներն աշխատում են խիստ ծանրաբեռնված ռեժիմով՝ իրականացնելով հիմնականում բազմաօբյեկտանի համալիր և ծավալուն փորձաքննություններ, որոնք, ելնելով նախաքննության և դատաքննության ողջամիտ ժամկետներում իրականացմանն օժանդակելու  անհրաժեշտությունից, պետք է ավարտվեն հնարավորինս սեղմ ժամկետներում՝ մինչև ընթացիկ տարվա ավարտը: Բացի այդ անհրաժեշտ է հաշվի առնել նաև, որ մինչև ընթացիկ տարեվերջ ավարտման ենթակա դատական փորձաքննությունների ծավալում պետք է ընդգրկվի նաև 2025 թվականի հոկտեմբերից դեկտեմբեր ամիսների ընթացքում քրեական վարույթն իրականացնող մարմինների կողմից նշանակված և նշանակվելիք ավարտման ենթակա դատական փորձաքննությունների որոշակի քանակությունը: Վերոգրյալների առումով կարևոր է արձանագրել նաև, որ, ինչպես երևում է նախորդ տարիների փորձից, յուրաքանչյուր տարվա չորրորդ եռամսյակում նշանակվող և ավարտման ենթակա  փորձաքննությունների քանակն առնվազն 10 տոկոսով գերազանցում է նախորդ եռամսյակների համապատասխան ցուցանիշները՝ այդչափ ավելացնելով ընթացիկ տարում ավարտման ենթակա փորձաքննությունների ընդհանուր ծավալը: Այս առումով կարևոր է առանձին նշել, որ 2025 թվականի մինչև տարեվերջ նշանակվելիք փորձաքննությունների կանխատեսվող քանակային աճին նպաստող գործոն է հանդիսանում նաև ՀՀ քրեական հետապնդում իրականացնող մարմինների կողմից վերջին ժամանակներում ձեռնարկվելիք և ձեռնարկվող գործողությունների ծավալներով, առաջացնելով բազմապիսի և բազմաօբյեկտանի փորձաքննություններ նշանակելու անհրաժեշտությունը, որոնց շրջանակներում ներկայումս Կազմակերպությունում արդեն իսկ նշանակվել են մի շարք բազմաօբյեկտանի և ծավալուն համալիր փորձաքննություններ: 
Կազմակերպության փորձագիտական ստորաբաժանումների կողմից ներկայումս կատարման ընթացքում են գտնվում ՀՀ քրեական հետապնդում իրականացնող իրավասու մարմինների և ՀՀ դատարանների կողմից (քրեական վարույթներով) փորձաքննություններ նշանակելու մասին կայացված որոշումներով նշանակված մի շարք փորձաքննություններ՝ բազմաթիվ և տարաբնույթ հետազոտելի օբյեկտների վերաբերյալ: 
Արդյունքում Կազմակերպությունը  2025 թվականի հոկտեմբեր-նոյեմբեր ամիսներին հնարավորություն չի ունեցել, նաև դեկտեմբեր ամսին հնարավորություն չի ունենա շարունակելու նշանակված և մինչև տարեվերջ նշանակվելիք ու ավարտման ենթակա փորձաքննությունների կատարումն ու ավարտը, քանի որ Կազմակերպությունն իր միջոցների հաշվին մի կողմից պարտավորված է լինելու պետական բյուջե վճարել ավելացված արժեքի հարկի (ԱԱՀ) գումարները, մյուս կողմից  փորձաքննությունների պատշաճ և որակով կատարման կազմակերպման նպատակով ձեռք բերել համապատասխան անհրաժեշտ նյութեր, ապահովել փորձագետների անհրաժեշտ գործուղումները ՀՀ մարզեր, կատարել այլ անհրաժեշտ վճարումներ և փորձաքննությունների կատարման հետ կապված այլ ծախսեր: 
[bookmark: _GoBack]2025 թվականի առաջին յոթ ամիսների ընթացքում պետական պատվերի շրջանակներում փաստացի իրականացված դատական փորձաքննությունների միջին ամսեկան  քանակը կազմել է 1270 հատ, իսկ մեկ հետազոտելի օբյեկտի փորձաքննության միջին արժեքը ՝ 58.82 հազ. դրամ: Միևնույն ժամանակ հարկ է նշել, որ 2025 թվականի սեպտեմբերի 30-ի դրությամբ Կազմակերպության փորձագիտական ստորաբաժանումների վարույթում են գտնվում մինչ այդ նշանակված և դեռևս չավարտված բազմաթիվ փորձաքննություններ ըստ հետազոտելի տարբեր օբյեկտների, որոնցից նախատեսվում է մինչև տարեվերջ ավարտին հասցնել հավելյալ թվով 920 հետազոտելի օբյեկտների փորձաքննություն ևս։ Բացի այդ պետք է հաշվի առնել այն հանգամանքը, որ, ինչպես վերը նշվել է, յուրաքանչյուր տարվա չորրորդ եռամսյակում նշանակվող և ավարտման ենթակա փորձաքննությունների քանակը առնվազն 10 տոկոսով գերազանցում է նախորդ եռամսյակների համապատասխան ցուցանիշները: Վերոգրյալը հիմք է տալիս կանխատեսել, որ հոկտեմբերի 1-ից մինչև դեկտեմբերի 31-ը  ընկած ժամանակահատվածի համար փորձաքննությունների իրականացման բնականոն ընթացքի պայմաններում կկատարվի միջինում շուրջ 5446 հետազոտելի օբյեկտի փորձաքննություն (1270(2025 թվականի դրությամբ Կազմակերպության փորձագիտական ստորաբաժանումների վարույթում առկա ավարտման ենթակա փորձաքննությունների օբյեկտների միջին ամսեկան  քանակ) x 3 (4-րդ եռամսյակի ամիսների քանակ) x 1.08 (ամսեկան կատարողականների աճի միջինացված գործակից) x 1,1 (4-րդ եռամսյակում նշանակվող և կատարվող փորձաքննությունների քանակի 10%-ի չափով աճ)+920(մինչև տարեվերջ ավարտման ենթակա հավելյալ հետազոտելի օբյեկտների քանակ)):
Հիմք ընդունելով ընթացիկ տարվա յոթ ամիսների ընթացքում փաստացի կատարված փորձաքննությունների մեկ հետազոտելի օբյեկտի միջին արժեքը, անհրաժեշտ լրացուցիչ ֆինանսավորման չափը կկազմի գումարային արտահայտմամբ 300,000.0 հազ. դրամ։
Նվիրատվության կարգով վերադարձման ենթակա գումարը կկազմի 148,137․9 հազ․ դրամ, որը կփոխանցվի ՀՀ պետական բյուջե՝ Հայաստանի Հանրապետության կառավարության որոշմամբ սահմանված կարգով /հատկացված գումարից նվազեցվել են ԱԱՀ-ի, նյութածախսի և շահութահարկի գծով վճարման ենթակա գումարները։


2. Առաջարկվող կարգավորման բնույթը.
Առաջարկվող նախագծով նախատեսվում է ՀՀ կառավարության պահուստային ֆոնդից հատկացնել 1,470,000․0 հազ․դրամ գումար՝ փորձաքննությունների կատարման ծառայությունների մատուցումն ապահովելու համար:

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քննչական կոմիտեի կողմից:

4. Ակնկալվող արդյունքը.
Նախագծի ընդունմամբ կապահովվի փորձաքննությունների կատարման ծառայությունների պատշաճ մատուցումը, որը կնպաստի քրեական վարույթներով նախաքննության ժամկետների կրճատմանը և ողջամիտ ժամկետներում քննության ավարտին: 

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ պետական բյուջեի եկամուտներում և ծախսերում փոփոխություններ չեն նախատեսվում:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին. 
Նախագծի ընդունմամբ այլ իրավական ակտերում փոփոխություններ կատարելու անհրաժեշտություն առկա չէ:  

7. Կապը ռազմավարական փաստաթղթերի հետ. 
Նախագծի ընդունումը բխում է ՀՀ կառավարության 2022 թվականի հուլիսի 21-ի թիվ 1133-Լ որոշմամբ հաստատված Հայաստանի Հանրապետության դատական և իրավական բարեփոխումների 2022-2026 թվականների ռազմավարությունից բխող գործողությունների ծրագրի «Ռազմավարական այլ ուղղություններ» 12-րդ բաժնի «Ուղղակի արդյունքներ» ենթաբաժնի 5.2-րդ կետից, որի համաձայն դատական փորձաքննությունների 100 տոկոսը պետք է կատարվի դրանց կատարման համար սահմանված ողջամիտ ժամկետների որոշման չափանիշների հաշվառմամբ: 
 
